THIRRJE E HAPUR PËR SUBJEKTET NË SEKTORIN AGRO–USHQIMOR

Në kuadër të zbatimit të projektit “Trajnim Inovativ dhe Aftësi Profesionale në Sektorin Agro–Ushqimor” – ITC FOOD, Agjencia Kombëtare e Punësimit dhe Aftësive (AKPA) shpall thirrjen e hapur për aplikim për ndërmarrjet e vogla dhe të mesme (SME) që operojnë në sektorin agro–ushqimor në rajonin e Elbasanit.
Projekti ITC FOOD bashkëfinancohet nga Bashkimi Evropian nëpërmjet Instrumentit të Para–Anëtarësimit (IPA III), programi Interreg IPA South Adriatic 2021–2027 dhe zbatohet nga AKPA në bashkëpunim me partnerët e tjerë të projektit.

Qëllimi i projektit është të mbështesë zhvillimin e një sektori agro–ushqimor më konkurrues dhe inovativ në rajonin e Adriatikut Jugor, përmes programeve bashkëpunuese, trajnimeve inovative dhe përdorimit të mjeteve digjitale. Projekti synon të pajisë SME-të me aftësi dhe burime për rritje të qëndrueshme dhe përfitime afatgjata.

Rezultatet kryesore të projektit :

1. Module Trajnimi:
Zhvillimi i programeve të specializuara të trajnimit që fokusohen në praktikat inovative bujqësore, përdorimin e mjeteve digjitale dhe promovimin e modeleve të qëndrueshme të biznesit.
2. Platforma Digjitale:
Krijimi i një platforme online me burime praktike, materiale trajnimi dhe mundësi rrjetëzimi për ndërmarrjet e vogla dhe të mesme që veprojnë në sektorin agro-ushqimor.
3. Shkëmbime ndërkufitare të njohurive:
Organizimi i punëtorive, seminareve dhe vizitave studimore për të nxitur ndarjen e eksperiencave dhe njohurive midis aktorëve të rajonit të Adriatikut Jugor.
4. Projekte Pilot 
Zbatimi i projekteve pilot për krijimin e distrikteve prodhuese dhe ngritjen e një konsorciumi ndërkufitar të prodhimit, që synon forcimin e bashkëpunimit mes ndërmarrjeve agro-ushqimore.
Kriteret e pranueshmërisë:
Kanë të drejtë të aplikojnë subjektet që plotësojnë këto kushte:
1. Të jenë sipërmarrje të vogla ose të mesme (SME), sipas përcaktimeve të legjislacionit në fuqi; dhe të kenë minimalisht 1 (një) vit aktivitet të regjistruar dhe aktiv në Qendrën Kombëtare të Biznesit.
2. Të shtrijnë veprimtarinë e aktivitetit të tyre në rajonin e Elbasanit;
3. Të operojnë në sektorin agro- ushqimor (tregëtim ose prodhim); 
4. SME-të të jenë të gatshme të marrin pjesë në aktivitetet e projektit;
5. SME-të duhet të zotërojnë ose të kenë në përdorim një ambient të përshtatshëm për zhvillimin e aktivitetit.
6. SME që janë pjesë e shoqatave të prodhuesve/tregëtuesve, rrjeteve të bashkëpunimit apo kooperativave, do të kenë avantazh.

Procedura e Aplikimit

Subjektet e interesuara ftohen të dërgojnë Shprehjen e Interesit për pjesëmarrje në projekt, duke përfshirë informacionin e mëposhtëm:

· Emri i subjektit (SME);
· Ekstrakt historik (QKB);
· Emri dhe mbiemri i personit të kontaktit; 
· Adresa e e-mailit dhe numri i telefonit.
· Letër motivimi 

[bookmark: _GoBack]Shprehjet e Interesit duhet të dërgohen në mënyrë elektronike  në adresën e emailit: www.kontakt@akpa.gov.al 
Afati i fundit për dërgimin e aplikimeve: 12 Nentor 2025, ora 12:00.

Hapat e ardhshëm:

Subjektet e përzgjedhura do të ftohen të marrin pjesë në një vizitë studimore në Itali, e cila do të përfshijë:

· Vizita në ndërmarrje agro–ushqimore lokale;
· Takime me sipërmarrës vendas, ekspertë të industrisë dhe institucione akademike;
· Prezantime mbi transformimin digjital, qëndrueshmërinë dhe transferimin e teknologjisë në bujqësi.

Rezultatet e pritura: 
· Krijimi i një baze të qëndrueshme bashkëpunimi ndërmjet SME-ve pjesëmarrëse;
· Përfitimi i njohurive praktike mbi modele të suksesshme biznesi;
· Rritja e kapaciteteve për zhvillimin e sektorit agro–ushqimor në Shqipëri.

Ky publikim është pjesë e zbatimit të projektit ITC FOOD dhe ka karakter informues. AKPA rezervon të drejtën të përzgjedhë subjektet pjesëmarrëse në përputhje me kriteret e përcaktuara.





